
YOSH VA PEDAGOGIK PSIXOLOGIYA 
FANIDAN TARQATMA VA KO‘RGAZMALI  MATERIALLAR
	1-topshiriq
Maktabgacha Yoshdagi (4 Yoshdan 7 Yoshgacha bo‘lgan) bolalarga eksperiment vaqtida o‘rganish uchun 15 ta so‘z o‘qib berildi va bolalardan o‘sha so‘zlarni qayta talaffo’z qilib berish so‘raldi.
So‘ngra o‘sha bolalarga (ayrim predmetlar tasviri ishlangan) rasmlar nabori taqdim etildi, aytilgan ќar bitta so‘zni (bu safar endi boshqa so‘zlarni) eslatib qolish hamda mazkur so‘zni esda yaxshiroq saqlab qolishga yordam beradigan tegishli rasmyi ko‘rsatish taklif qilindi. Keyin esa rasmlar olib qo‘yilib, bolalarga endi boyagi so‘zlarni rasmni ko‘rmay turib takrorlashni taklif qilindi.
To‘rt yashar va etti yashar bolalar uchun instruksiya tuzib chiqing.

	2-topshiriq
Verbal variantida «Ortiqchasini olib tashlash» metodikasi asosida tafakkurni tadqiq etishda foydalanish mumkin bo‘lgan sinaluvchilarning minimal Yoshini ko‘rsating:
– qartaygan, keksaygan, quvvatdan ketgan, kichkina, munkillagan.
– jasur, ayyor, qo‘rqmas, badjahl, keskin.

	3-topshiriq
Tadqiqotchi oldida laboratoriyada eksperiment o‘tkazish yo‘li bilan II, IV va VI sinf o‘quvchilarining so‘zlari ќamda ko‘rgazmali materiallarni klassifikatsiya qilishdagi o‘ziga xos psixologik xususiyatlarini o‘rganish vazifasi turar edi. Eksperiment bir xil sxema bo‘yicha har bir o‘quvchi bilan individual tadqiqot olib borish tarzida o‘tkazildi. Bolaga tasodifiy tarzda sochilib yotgan 6x6 razmerdagi matritsalar shaklidagi ayrim predmetlar (soatlar, chizg‘ich, termometr, velosiped, qayiq, tramvay va xokazolar) tasviri tushirilgan 36 ta rasm taqdim etildi. Sinalayotgan boladan o‘sha bolaning nuqtai nazari bo‘yicha nimasi bilandir bir-biriga o‘xshash rasmlarni tanlab olish so‘raladi (bunda u bola nechta rasmni olishini xohlasa, shuncha olishi mumkin). Bola rasmlarni gro’ppalashtirib bo‘lgach, undan tanlab olingan rasmlar nimasi bilan bir-biriga o‘xshash ekanligi-ni izohlab berishni so‘raydilar. So‘ngra navbatdagi bolalardan qolgan rasmlarni tanlab gro’ppalash taklif qilinadi. Gro’ppalash ishlari materialni to‘la klassifikatsiya qilib chiqilgunicha davom ettiriladi.
Tajribaning birinchi qismi tamom bo‘lgach (orada 30 minutlik tanaffus qilib olingach), bolaga kartochkalarga 36 so‘z yozib chiqilgan nabor taqdim etiladi. SHuningdek bolaning oldiga 6x6 kattalikdagi matritsalar shaklida tasodifiy tartibda joylashtirilgan, yuqorida bayon etilgan topshiriqqa o‘xshagan ishlarni bajarish vazifasi qo‘yiladi.

	1-masala
Bine-SHtern nazariyasiga binoan bolalarda ko’zatishning rivojlanishi bir qancha bosqich yoki darajalardan o‘tadi. Bu darajalar muayyan bir izchillikda bir-birining o‘rnini almashtirib turadi va doimiy ravishda shunday xarakatda bo‘ladi: 1) turli aralash predmetlarni sanab, nomma-nom aytib bera olish bosqichi (3 Yoshdan 7 Yoshgacha); 2) bayon eta olish bosqichi: bunda predmetlarga xarakteristika beriladi, ular o‘rtasidagi ba’zi bir aloqalar ko‘rsatib o‘tiladi; 3) izohlash, tushuntirish bosqichi: bunda manzara umuman to‘liq idrok etiladi, narsa va hodisalar o‘rtasidagi aloqalar hamda munosabatlar ochib beriladi.
Ushbu nazariyani amalda tekshirib ko‘rish vaqtida sovet psixologlari (S. L. Rubinshteyn, G. T. Ovsepyan) shunday xulosaga keldilarki, yuqorida ko‘rsatib o‘tilgan bosqich va darajalarni bolalarning Yoshiga nisbatan olmaslik kerak. Narsa va hodisalarni k;ay darajada idrok etishiga qarab bir xil Yoshdagi bir qancha bolalar turli ko’zatish bosqichlarida bo‘lib qolishlari, xuddi shuningdek turli Yoshdagi bolalar aynan shu xil bosqichda bo‘lib qolishlari mumkin.

	2-masala
O‘quvchilar kichik Yoshdagi sinflardan katta Yoshdagi sinflarga o‘tgani sayin ulardagi ko’zatuvchanlik o‘zgarib boradi. Agar kichik Yoshdagi o‘quvchilarda bu ko’zatuvchanlik u yoki bu predmet, hodisaning sirtidagi belgilarni ko‘rishda namoyon bo‘lsa, o‘rta va katta Yoshdagi o‘quvchilarda bunday ko’zatuvchanlik ularning voqea-hodisalarning mohiyatini tushuntirishga, ularning yashirin, lekin goyat muhim belgilarini aks ettirishga harakat qilishlarida namoyon bo‘ladi.
Savollar
1. Ko’zatuvchanlikdagi bunday ¢zgarish nimalar bilan izohlanadi?
2. O‘quvchilarning ko’zatuvchanligini rivojlantirishda o‘qituvchi qanday rol o‘ynaydi?

	3-masala
Sardor – kirishimli, harakatchan bola. Applikatsiya yo‘li bi-lan yasagan gullarni ko‘rib, ularga baho berivd vaqtida tarbiyachi Muroddan so‘radi:
— Murod, senga hammadan ko‘ra kimning ishi ko‘proq yoqadi?
— Nargiza Roshchinaning ishi, lekin men undan ham yaxshiroq yasay olaman.
— Xo‘sh, unda nima uchun yasamay o‘tiribsan? Uni qara, hamma bolalar ishlarini tugatishdi, sen bo‘lsang endigina novdachalar-ni yasabsan.
— Men hammadan keyin boshladim-da, agar yasab ulgo’rganimdami, mening gulim hammanikidan chiroyli chiqardi. Buni qarang, men novdalarni qanday nozik qilib ishladim!
Mo’zika mashg‘ulotida Vatan haqida qo‘shik aytishardi. Murod qo‘shiq so‘zlarini hammadan ko‘ra qattiqroq aytardi. Nargiza degan qiz tanbeh berganida u shunday javob qaytardi: «Bu qo‘shiqni sekin aytib bo‘lmaydi, chunki u Vatan haqida. bizga so‘zlarni aniq, tushunarli qilib aytish kerakligini aytgan edi va men shunday aniq aytdim». Tarbiyachi unga savol berdi: «Xo‘sh, aytchi, sen aytayotgan qo‘shiq'mo’zika ohangiga mos kelyapti, deb o‘ylaysanmi? Mening nazarimda sen o‘zingcha ashula aytayotganga o‘xshaysan. Mo’zika esa o‘zicha chalinayotganday». Murod javob berdi: «Men mo’zika ohangiga mos ashula aytayapman».
Savollar
1. Maktabgacha Yoshdagi bolada o‘z-o‘ziga baho berishning shakllanib kelayotgan qanday o‘ziga xos xususiyatlarini ta’kidlab o‘tish mumkin?
2. Temperamentning qaysi turiga mansub bolalar o‘z-o‘ziga ortiqcha baho beradi, qaysinisiga mansublari o‘z qobiliyatiga pastroq baho beradi?
3. Noadekvat ravishda o‘z-o‘ziga baho berishning shakllanishidagi ehtimol tutilgan sabablar xususidagi o‘z fikr-mulohazalaringizni ayting.

	4-masala
Muxayo yaqinda yangi bolalar bog‘chasiga o‘tdi. U juda tashabbuskor, bolalar bilan tezda til topishib ketadigan qiz ekan, yangi sharoitda hammani hayron qoldirib bolalar bilan qisqa muddatda apoq-chapoq bo‘lib ketdi.
Qizlar maktab-maktab o‘ynashdi. Muxayo o‘qituvchi bo‘ladi, qizlardan iborat «sinf» tuzildi, stollardan «partalar» qilindi va ularni bir tekis qilib terib chiqildi, doska yasab, uni ham «sinfga» osib qo‘yishdi. Igor o‘yinni yo‘lga qo‘yishda yordam berib turdi. «Men ham sizlar bilan o‘ynasam maylimi?» – deb so‘raydi u. Bolalar rozi bo‘lishadi va Igor bo‘sh stulga o‘tiradi. Sen o‘ynamaysan. Sen mendan ruxsat so‘rashing kerak edi!» deydi buyruq ohangida Muxayo.
Kunlardan bir kun bolalar bog‘cha hovlisida ishlashardi. Ular besh kishidan iborat gro’ppalarga bo‘linib, hovlini yig‘ishtirishardi. «Biz ishimizni tamomlab bo‘ldik», – dedi Muxayo. «Endi esa o‘rtoqlaringizga yordam beringiz», — dedi tarbiyachi. Bolalar to‘kilgan barglarni terib ola boshladilar. Muxayo esa qovog‘ini solib o‘shshayib oldi va xech narsa qilmay bir chekkada jim turaverdi. «Muxayo bizga yordamlashib yubor, o‘zi juda ozgina ish qoldi», — deb taklif qilishardi bolalar. SHu payt birdan tarbiyachi Muxayoning ovozini eshitib qoldi. Muxayo dugonasiga qarab shunday derdi: «Ishlab nima qilaman? Qancha ishlaganing bilan endi baribir bizni maqtashmaydi, chunki zndi biz birinchi bo‘la olmaymiz!».
Savollar
1. Muxayoning xulq-atvorida qanday motivlar etakchi motivlar hisoblanadi?
2. Qizda bunday xulq-atvor shakllanishiga ilgarigi tarbiyaning qanday kamchiliklari ta’sir ko‘rsatgan bo‘lishi mumkin?
3. Muxayoda qanday xarakter belgilari shakllanib bormoqda?
4. Bu kizning gro’ppaga yaqinda kelganligini hisobga olib uning xulq-atvoridagi salbiy belgilarini yo‘qotish uchun bu qizning tarbiyasini qay xilda olib borish kerak?

	5-masala
Jajji qizcha Lolani shoqolad berib siylashdi. Qizcha shoqoladning bir chekkasidan ushoqdakkina bo‘lagini sindirib oldi va yugurib onasining oldiga bordi-da: «Mang, bu Sizga», — dedi. «Mehribon kizim, aylanay sendan, — deb maqtadi onasi, — o‘zing eyaqol, eng suyukli qnzimizsan».
Lola shoqoladni buvisiga olib boradi. Buvisi shoqoladni go‘yo tishlab ko‘rgan kishi bo‘lib tamshanib qo‘yadi va nabirasini maqtaydi: «Saxiy kizimdan aylanay. SHoqolading juda shirin ekan! Rahmat!» Lola sovg‘asini endi bobosiga olib boradi, lekin u ham olmaydi: «Men shoqolad bermasang ham yaxshi, saxiy qiz ekaningni bilaman»,— deydi. Bobosi uning boshini silab qo‘yadi.
Endi Lola yugurib maktabda o‘qiydigan opasining yoniga boradi va bir bo‘lak shoqoladni uning og‘ziga tutadi. Opasi churq etmay, bir zumda shoqoladni eb qo‘yadi! Lola yig‘lab yuboradi. Oyisi ham, buvisi ham, bobosi ham birdaniga opasini koyib ketishadi: «O’zingdan kichkina qizni xafa qilgani uyalmaysanmi? Kap-katta qizsan-u, farosating yo‘q!» Lola yig‘idan to‘xtab kattalarning gapiga quloq tutadi. Uning shu paytdagi qiyofasini ko‘rgan kishi tomoshaning oxiri nima bilan tugaganidan bu qizcha to‘la qanoat hosil qilganligini tushunib olishi qiyin emasdi.
Savollar
1. Lolada xarakterning qanday salbiy belgilari shakllanib bormoqda?
    2. Lolada saxiylik sifatlarini rivojlantirish uchun katta Yoshli kishilar unga nisbatan qanday munosabatda bo‘lishlari kerak?
    3. Bolaning faoliyati, xulq-atvoriga kattalar tomonidan beriladigan bahoning va atrofdagi kishilarning unga ko‘rsatadigan ta’siri bola xulq-atvorini, odatlarini va tegishli xarakter belgilarini shakllantirishda qanday ahamiyatga ega bo‘ladi?



	6-masala
— Dada, onam bilan- o‘rmonga ketyapmiz. Siz ham birga borasizmi? – deb suraydi. Farxod yotoq eshigini qiya ochib.
«Voy tinmaganlarey,– deb o‘ylaydi o‘zicha Karim Davlatovich.— Qachon qarasang biror joyga otlanib to’rganini ko‘rasan. YAkshanba kuni har qanday mayda-chuyda ishlarni yig‘ishtirib, dam olish o‘rniga allakayoqqa otlanish kerak. Bir haftadan beri, yuraverib joningga tekkan tikilinch avtobusga chiqib, yana nafasing bo‘g‘ilib yo‘l yurish zarur ekanmi, o‘rmonda nima bor? Maqsadsiz tentirab, daraxt va boshqa mayda-chuyda o‘simliklarni tomosha qilib kelasanmi? Zerikarli ish bu Ha, bolaga esa qiziqarli albatta, – deb o‘g‘liga qarab qo‘yadi Karim Davlatovich. Unga hamma narsa qiziq. Elib-yuguradi, har xil qo‘ng‘izlarni tutib o‘ynaydi, barglar, cho‘chqa yong‘oqlar terib quvonadi. Mengachi, menga nimasi qiziq?».
Karim Davlatovich yostiqdan boshini ko‘tarib, o‘g‘liga bir qaradida, yana o‘zini kresloga tashladi.
— Yo‘q, men bormasam; kerak, uyda qolaman,— deb javob beradi nihoyat ota kichkintoyga. Sen onang bilan o‘ynab kela qol.
— Siz ham bora qoling, dadajon! –deb yalina boshlaydi bolasi, – agar borsangiz futbol o‘ynardik, o‘rmonda quvlashardik, maza bo‘lardi.
Karim Davlatovichning peshanasi tirishdi: «Nega sen menga yopishib olding. Ana onang bilan boryapsanku! Albatta, sen u bilan maza qilib o‘ynolmaysanda, a?» So‘ngra, otasi-shunday taklif kiritadi:
— Xo‘sh, sen onang bilan sayr qilib kelaver, qaytib kelganingdan keyin hovlida koptok tepamiz, bo‘ptimi?
— Tushunsangizchi, sizsiz u zerikib qoladi, o‘g‘il bolaga onadan ko‘ra ota kerak bo‘ladi, — deb baqirdi yo‘lakda to’rgan xotini.
— Ha, ota kerakmish... Lekin... Fakat o‘ynatgani, ko‘ngil ochgani kerak emish. Meni ham bir buyum qatori olib ketmoqchisan-da, a?
— YUr, ketdik, —dedi xafa bo‘lgan ona va bolaning qo‘lidan etakladi.
Xonadan churq etmay, tumshayib chiqishdi.
«Hechqisi yo‘q, hali o‘rmonga borganda chiroyi ochilib kegadi»,— deb o‘zini tinchlantirdi Karim Davlatovich va gazetaga qo‘l o’zatdi.
Savollar
1. Ota-onalarning xulq-atvoriga  asoslangan baho bering.
2. Ham otasi, ham onasi bilan o‘ynab kelmoqchi bo‘lgan kichkintoyning istagida uning qanday ehtiyojlari yorqin namoyon bo‘ladi?
    3. Bunday ehtiyojlarninr qondirilmasligi qanday oqibatlarga olib kelishi mumkin?



	7-masala
Mo’zaffar oyog‘i chiqib ketib bo’zilib qolgan aravachani tuzatishga urinadi. Oldiniga u g‘ildirakni aravachaning yoniga qo‘yib, uning o‘qiga o‘rnatmoqchi bo‘ladi. Juda ko‘p marta urinishlardan keyin g‘ildirak arava o‘qining tashqariga chiqib yotgan uchiga tasodifan kirib qoladi. Aravacha endi yurishi mumkin. Mo’zaffar juda xursand. Tarbiyachi uni maqtaydi: «Barakalla, Mo’zaffar, aravani o‘zing tuzatding-ga, aytchi, qanday qilib tuzatding?»: Mo’zaffar: «Mana, ko‘rib turibsiz-ku, tuzatdim-da!» — deydi. (Aravachani ko‘tarib, g‘ildirakni aylantirib ko‘rsatadi). «Sen bu ishni qanday bajarganingni yana bir marta ko‘rsatib bergin!» – deydi tarbiyachi (u bildirmasdan harakat qilib aravachaning g‘ildiragini o‘qidan chiqarib qo‘yadi). Mo’zaffar yana g‘ildirakni aravachaga yaqinlashtiradi, lekin bu safar uni aravachaning o‘qiga darrov kiygizib qo‘yadi. – «Mana, tuzatdim!» — deydi quvonch bilan bola, lekin. bu ishni qanday bajarganini bu gal ham so‘zlab bera olmaydi.
Savollar
1. Bolaning harakatlariga qarab, uning Yoshi taxminan nechada ekanligini aniqlang.
    2. Mazkur epizodda fikrlash faoliyatining qanday xususiyatlari namoyon bo‘ladi? Bundan qanday pedagogik xulosa chiqarish kerak?



	8-masala
    Olti Yoshli Nozimaga xolasi shunday masala berdi: «To‘rtta qushcha uchib kelib daraxtlarga qo‘nishdi. Har bir daraxtga bittadan qushcha qo‘ngan edi, bitta qushcha ortib qoldi, bitta daraxtga ikkitadan qushcha qo‘ngan edi – daraxt ortib qoldi, daraxtlar nechta edi?» Nozima masalani takror-takror aytib berdi-yu, lekin uni sira hal qila olmadi. SHunda xolasi kog‘ozdai uchta daraxt va to‘rtta qushcha shaklini qirqib yasadi. Nozima mana shu daraxt va qushchalar yordamida masalani tez, to‘g‘ri echdi.
Savollar
   1. Nima Sababli Nozima masalani xal qilishi uchun qog‘ozdan daraxt va qushchalarning shaklini qirqish zarur bo‘lib qoldi?
   2. Bu erda maktabgacha Yoshdagi bolaga hos bo‘lgan qanday fikrlash xususiyatlari namoyon bo‘ldi?
   3. Bolaga ta’lim berish jarayoni bunday xususiyatlarni qay tarzda hisobga olish kerak?

	Vaziyatlar
1. Uqituvchi avtobusda borayotganida shunday hodisani ko‘radi: o‘smir o‘tirib olgan, uning yonida katta Yoshli ayol tikka turib ketmokda. Nihoyat, ayol qo‘pollik bilan o‘smirni uyaltirib, o‘ziga joy bo‘shatib berishini talab qiladi. Ayolning qo‘pol muomalasidan ranjigan o‘smir joy bo‘shatish o‘rniga, biroz naridagi bo‘sh joylarni ko‘rsatib: «Marhamat qilib borib o‘tiring», – deydi.
2. VI sinfdagi o‘g‘il bolalar 8  Mart kuni qizlarni tabriklashni qat’iyan rad etadilar. Buni Vatan himoyachilar  kuni qizlar ularni tabriklamaganligini sabab qilib ko‘rsatishadi.
3. Qobiliyatli o‘quvchi o‘ziga berilgan o‘quv topshiriqlarini sira jon koyitmasdan qo‘l uchida bajaradi. Bunda u shu; tarzda bajargan ishi ham boshqalarnikidan yomon chiqmasligiga ishonadi.
4. Eng yaxshi rasm chizish uchun konkurs e’lon qilingan. Bir kiz mustaqil ravishda bajarilgan original ish olib keladi. Uqituvchi bu ishning hali xom ekanligini ko‘radi. Lekin shunga. qaramay bajargan ishi qizning o‘ziga yoqadi.
5. Uqishdan keyin Pioner va o‘quvchilar uyida tashkil etilgan to‘garaklardan birida muvaffaqiyatli qatnashib kelayotgan bola o‘z qobiliyatini sinf foydasi uchun ishlatishga rozi bo‘lmaydi. Buni u ish bilan nihoyatda band ekanligi bilan izohlaydi.
6. Zerikarli dars tugagach, hamma qatori navbatchilar koridorga chiqish maqsadida sinfni kelgusi dars uchun tayyorlashga doir odatdagi o‘zlari bajaradigan ishlarni shosha-pisha bajarib, bolalar yoniga chiqib ketishga shaylanadilar. Bunda ular o‘qituvchidan unga yordam berish kerakmi-yo‘qmi ekanini so‘rashmaydi, natijada o‘qituvchining o‘zi bu erdagi ishlarni eplay olmasligini bilishmas ham edi.
7. O‘qituvchi darsida o‘quvchilarning bittasi namoyishkorona ishlamay o‘tirganini ko‘radi.
8. Yosh o‘qituvchi sinfdagi bolalar uning darsini yaxshi ko‘rmasliklarini va shuning uchun tinch o‘tirmasliklarini biladi.

